
KAPITULU 25

Maromak nia Lei La Muda

({3 M aromak nia templu loke ona iha lalehan, no ema haree Ninia

Arka Aliansa iha Ninia templu” Apokalipse 11:19. Maromak
nia Arka Aliansa iha fatin santu liu, santuariu nia kuartu segundu. Iha
Tabernakulu rai nian nia ministériu, ne'ebé servi “ba buat lalehan nian
nia ezemplu no lalatak”, kuartu ida ne'e loke de'it iha Loron Expiasaun
nian ne'ebé boot, atu hamoos santuariu. Tan ne'e andnsiu katak
Maromak nia Templu iha lalehan nakloke no ema haree Ninia Arka
Aliansa, hatudu ba loke santuariu lalehan nian nia fatin santu liu iha
tinan 1844, bainhira Kristu tama ba ne'eba atu halo expiasaun nia
servisu ikus. Sira ne'ebé ho fiar tuir sira-nia Amu-lulik Boot bainhira
Nia haha Ninia ministériu iha fatin santu liu, haree Ninia Arka Aliansa.
Bainhira sira estuda tiha santuariu nia asuntu, sira komprende ona
Salvador nia muda iha ministériu, no sira haree katak agora Nia halo
servisu iha Maromak nia Arka nia oin, hodi hato'o Ninia raan ba ema
sala-na'in sira.

Arka iha Tabernakulu rai nian rai fatuk belar rua, ne'ebé iha ninia
leten hakerek Maromak nia lei nia ukun-fuan sira. Arka ne'e so6 fatin
atu rai lei nia fatuk belar sira, no ukun-fuan divinu sira ne'e nia
prezensa mak fo ba Arka ninia folin no santidade. Bainhira Maromak
nia Templu iha lalehan nakloke, ema haree Ninia Arka Aliansa. Iha
fatin santu liu, iha santuariu iha lalehan, Maromak nia lei hela ho
santu—lei ne'ebé Maromak rasik ko'alia iha Sinai nia rai-tarutu nia

klaran no hakerek ho Ninia liman-fuan rasik iha fatuk belar sira.

Maromak nia lei iha santuariu iha lalehan mak orijinal boot, no
ukun-fuan sira ne'ebé hakerek iha fatuk belar sira no ne'ebé Moisés
rejista iha Pentateuku (Biblia nia livru lima primeiru) mak kopia ida
ne'ebé la sala husi nia. Sira ne'ebé to'o komprende pontu importante
ida ne'e, hetan matadalan atu haree Maromak nia lei nia karakter
santu no la muda. Sira haree, hanesan nunka uluk, Salvadér nia
liafuan sira-nia forsa: “To'o lalehan no rai liu ba, pontu ida ka asentu
ida sei la liu husi lei” Mateus 5:18. Maromak nia lei, tanba ida ne'e
Ninia hakarak nia revelasaun, Ninia karakter nia kopia, tenke hela ba
nafatin, hanesan “sasin fiél iha lalehan” La iha ukun-fuan ida mak
hasai tiha; pontu ida ka asentu ida més la muda. Salmista dehan: “O
NAI, O-nia liafuan hametin ona iha lalehan ba nafatin” “Ninia ukun-
fuan hotu metin. Sira hamriik metin ba nafatin no nafatin” Salmu
119:89; 1117, 8.

ITha Ukun-fuan Sanulu nia klaran duni iha ukun-fuan dahaat,
hanesan Maromak haklaken nia dala uluk: “Hanoin loron Sabadu, atu
halo nia santu. Loron neen 6 tenke servisu, no halo 6-nia servisu
hotu: maibé loron hitu mak NAI 6-nia Maromak nia Sabadu: iha loron
ne'e 0 labele halo servisu ida, 6, ka 6-nia oan-mane, ka 6-nia oan-
feto, 6-nia atan-mane, ka 6-nia atan-feto, ka 6-nia animal, ka ema
estranjeiru ne'ebé iha 6-nia odamatan laran: tanba iha loron neen NAI
halo lalehan no rai, tasi, no buat hotu ne'ebé iha sira-nia laran, no
deskansa iha loron hitu: tan ne'e NAI f6 bensaun ba loron Sabadu, no
halo nia santu.” Exodu 20:8-11.

Maromak nia Espiritu toka Ninia liafuan nia estudante sira-nia
fuan. Sira sente ho forsa katak, la ho hatene, sira kontra ona ukun-
fuan ida ne'e hodi la tau importansia ba Kriadér nia loron deskansa.
Sira haht buka-hatene razaun sira atu guarda semana nia loron
primeiruy, 1a'6s loron ne'ebé Maromak halo santu. Sira la hetan prova

ida iha Eskritura sira katak ukun-fuan dahaat hasai tiha ona, ka katak
Sabadu muda ona; bensaun ne'ebé halo santu uluk loron dahitu,
nunka hasai. Sira buka ho laran loos atu hatene no halo Maromak nia
hakarak; agora, bainhira sira haree an hanesan Ninia lei nia kontra-
na'in, laran-susar nakonu sira-nia fuan, no sira hatudu sira-nia
lealdade ba Maromak hodi guarda Ninia Sabadu ho santu.

Ema halo esforsu barak no maka'as atu harahun sira-nia fiar. La
iha ema ida mak bele la haree katak, se santuariu rai nian mak
santuariu lalehan nian nia figura ka dezefiu, lei ne'ebé rai iha Arka iha
rai mak kopia ezata husi lei iha Arka iha lalehan; no katak simu lia loos
kona-ba santuariu lalehan nian inklui rekofiese Maromak nia lei nia
ezijénsia no ukun-fuan dahaat nia Sabadu nia obrigasaun. Iha ne'e
mak segredu ba opozisaun moruk no teimozu hasoru esplikasaun
Eskritura nian ne'ebé iha harmonia, ne'ebé hatudu Kristu nia
ministériu iha santuariu lalehan nian. Ema buka atu taka odamatan
ne'ebé Maromak loke ona, no atu loke odamatan ne'ebé Nia taka ona.
Maibé Ida ne'ebé dehan, “Nia ne'ebé loke, no la iha ema ida taka; no
taka, no la iha ema ida loke deklara ona: “Haree, Ha'u tau ona
odamatan nakloke ida iha 6-nia oin, no la iha ema ida bele taka’
Apokalipse 3:7, 8. Kristu loke ona fatin santu liu nia odamatan, ka
ministériu, naroman lakan husi santuariu iha lalehan nia odamatan
ne'ebé nakloke ne'e, no hatudu katak ukun-fuan dahaat tama iha lei
ne'ebé hela iha ne'eba; buat ne'ebé Maromak hametin ona, la iha ema
ida bele harahun.

Sira ne'ebé simu ona naroman kona-ba Kristu nia mediasaun no
Maromak nia lei ne'ebé hela ba nafatin, hetan katak sira ne'e mak lia
loos ne'ebé Apokalipse 14 hatudu. Kapitulu ne'e nia mensajen sira
halo avizu ida ho parte tolu (haree Apéndise) ne'ebé tenke prepara
mundu nia ema ba Na'i nia mai dala rua. Antnsiu “Ninia julgamentu
nia oras to'o ona,” hatudu ba Kristu nia ministériu nia servisu ikus ba
ema nia salvasaun. Ida ne'e haklaken lia loos ida ne'ebé tenke

haklaken to'o Salvadér nia intersesaun hapara no Nia fila mai rai atu
foti Ninia povu ba Nia an. Julgamentu nia servisu ne'ebé hahu iha
tinan 1844 tenke kontinua to'o ema hotu nia kazu deside ona, ema
moris no ema mate; tan ne'e ida ne'e sei to'o ema nia tempu
provasaun nian nia rohan. Atu ema bele prontu atu hamri'ik iha
julgamentu, mensajen ne'e haruka sira atu “hamta‘'uk Maromak, no f6
gloria ba Nia”, no “adora Nia ne'ebé halo lalehan, no rai, no tasi, no
bee-matan sira”. Rezultadu husi simu mensajen sira ne'e hatudu iha
liafuan ne'e: “Tha ne'e mak sira ne'ebé kaer metin Maromak nia ukun-
fuan sira, no Jesus nia fiar” Atu prontu ba julgamentu, ema tenke halo
tuir Maromak nia lei. Lei ne'e sei sai karakter nia padraun iha
julgamentu. Apostolu Paulo deklara: “Sira hotu ne'ebé halo sala iha lei
sei hetan julgamentu tuir lei, . . . iha loron bainhira Maromak sei julga
ema sira-nia segredu liuhusi Jesus Kristu”. No nia dehan katak “sira
ne'ebé halo tuir lei sei hetan justifikasaun” Roma 2:12-16. Fiar
importante tebes atu halo tuir Maromak nia lei; tanba “se la iha fiar, la
posivel atu halo Nia kontente” No “Buat hotu ne'ebé la mai husi fiar
mak sala” Ebreu 11:6; Roma 14:23.

Anju primeiru bolu ema atu “hamta'uk Maromak, no 6 gléria ba
Nia” no atu adora Nia hanesan lalehan no rai nia Kriadér. Atu halo ida
ne'e, sira tenke halo tuir Ninia lei. Ema matenek ne'e dehan:
“Hamta'uk Maromak, no halo tuir Ninia ukun-fuan sira: tanba ida ne'e
mak ema nia knaar tomak” Eklesiastes 12:13. La ho halo tuir Ninia
ukun-fuan sira, la iha adorasaun ida mak bele halo Maromak
kontente. “Ida ne'e mak Maromak nia domin, katak ita halo tuir Ninia
ukun-fuan sira” “Ema ne'ebé hasees ninia tilun atu la rona lei, ninia
orasaun mos sai buat aat-teen ida.” 1 Joao 5:3; Provérbiu 28:9.

Knaar atu adora Maromak harii iha faktu ida nia leten katak Nia
mak Kriador no katak kriatura seluk hotu iha tanba Nia. No iha fatin
hotu iha Biblia ne'ebé hatudu Ninia direitu ba hahi'an no adorasaun,
liu fali ema la kofiese Maromak sira-nia maromak, iha ne'eba mosu

Ninia kbiit kriasaun nian nia prova. “Nasaun sira-nia maromak hotu
mak idolu: maibé NAI halo lalehan” Salmu 96:5. “Ho sé mak imi sei
kompara Ha'u, ka Ha'u sei hanesan ho sé? Ida ne'ebé Santu dehan.
Foti imi-nia matan ba leten, no haree sé mak kria buat sira ne'e” “NAI
ne'ebé kria lalehan sira dehan nune'e; Maromak rasik ne'ebé forma rai
no halo nia: . . . Ha'u mak NAI; no la iha seluk” Isaias 40:25, 26; 45:18.
Salmista dehan: “Hatene katak NAI, Nia mak Maromak: Nia mak halo
ita, la'os ita rasik” “Mai, ita adora no hakruuk: ita hakneak iha NAI ita-
nia Kriadér nia oin” Salmu 100:3; 95:6. No kriatura santu sira ne'ebé
adora Maromak iha lalehan, hatete razaun tanba sa sira tenke f6
hahi'an ba Nia: “O merese, O Na'i, atu simu gloria no onra no kbiit:
tanba O mak kria buat hotu” Apokalipse 4:11.

Tha Apokalipse 14, Maromak bolu ema atu adora Kriadér; no
profesia ne'e hatudu grupu ida ne'ebé, tanba mensajen ho parte tolu
nia rezultadu, halo tuir Maromak nia ukun-fuan sira. Ukun-fuan sira
ne'e nia ida hatudu direta ba Maromak hanesan Kriad6r. Ukun-fuan
dahaat deklara: “Loron hitu mak NAI 6-nia Maromak nia Sabadu: . . .
tanba iha loron neen NAI halo lalehan no rai, tasi, no buat hotu ne'ebé
iha sira-nia laran, no deskansa iha loron hitu: tan ne'e NAI f6 bensaun
ba loron Sabadu, no halo nia santu” Exodu 20:10, 11. Kona-ba Sabadu,
Na'i dehan tan katak ida ne'e “sinal ida, . . . atu imi bele hatene katak
Ha'u mak NAI imi-nia Maromak.” Ezekiel 20:20. No razaun ne'ebé Nia
f6 mak: “Tanba iha loron neen NAI halo lalehan no rai, no iha loron
hitu Nia deskansa, no hetan kmaan fali” Exodu 31:17.

“Sabadu nia importansia hanesan kriasaun nia memorial mak
katak ida ne'e halo ema hanoin nafatin razaun loos tanba sa ema
tenke adora Maromak”—tanba Nia mak Kriadoér, no ita mak Ninia
kriatura. “Tan ne'e Sabadu hela iha adorasaun ba Maromak nia
fundasaun duni, tanba ida ne'e hanorin lia loos boot ida ne'e ho dalan
ne'ebé toka liu fuan, no la iha instituisaun seluk ida halo ida ne'e.
Adorasaun ba Maromak nia baze loos, la'6s de'it adorasaun iha loron

dahitu, maibé adorasaun hotu nian, iha diferensa entre Kriador no
Ninia kriatura sira. Faktu boot ida ne'e nunka bele sai tuan, no ema
nunka bele haluha”—J. N. Andrews, History of the Sabbath, kapitulu 27.
Atu tau lia loos ida ne'e nafatin iha ema nia hanoin, Maromak harii
Sabadu iha Eden; no durante faktu katak Nia mak ita-nia Kriador
kontinua sai razaun tanba sa ita tenke adora Nia, durante ne'e Sadbadu
sei kontinua hanesan ninia sindl no memorial. Se ema hotu iha
mundu guarda Sabadu, ema nia hanoin no laran sei hetan lori ba
Kriador hanesan hahi'an no adorasaun nia objetu, no sei nunka iha
iddlatra (ema adora idolu), ateu ka laran-la-fiar ida. Guarda Sabadu
mak lealdade nia sinal ba Maromak loos, “Nia ne'ebé halo lalehan, no
rai, no tasi, no bee-matan sira”. Ne'e duni, mensajen ne'ebé haruka
ema atu adora Maromak no halo tuir Ninia ukun-fuan sira, sei bolu
liu-liu sira atu halo tuir ukun-fuan dahaat.

Hasoru sira ne'ebé halo tuir Maromak nia ukun-fuan sira no iha
Jesus nia fiar, anju terseiru hatudu grupu seluk ida, ne'ebé hasoru
sira-nia sala, nia f6 sai avizu ida ne'ebé solene no aat tebes: “Se ema
ida adora animal siak no ninia estatua, no simu ninia marka iha ninia
testa, ka iha ninia liman, ema ne'e sei hemu Maromak nia hirus nia
tua”. Apokalipse 14:9, 10. Atu komprende mensajen ida ne'e, presiza
interpretasaun loos ba simbolu sira ne'ebé uza. Saida mak animal
siak, estatua no marka reprezenta?

Profesia nia lifia ne'ebé iha simbolu sira ne'e hahti iha Apokalipse
12, ho samea naga ne'ebé buka atu halakon Kristu iha Ninia moris.
Eskritura dehan katak samea naga ne'e mak Satanas (Apokalipse 12:9);
nia mak book Herodes atu oho Salvadér. Maibé Satanas nia ajente
prinsipal atu halo funu hasoru Kristu no Ninia povu durante Era
Kristaun nia sékulu primeiru sira, mak Impériu Romanu, ne'ebé iha
nia laran paganizmu (relijiaun ema la konese Maromak nian) mak

relijiaun prinsipal. Nune'e, enkuantu samea naga, uluk liu, reprezenta

Satanas, iha sentidu segundu nia mak Roma pagaun nia simbolu.

Tha kapitulu 13 (versikulu 1-10) deskreve animal siak seluk ida,
“hanesan leopardo ida”, ne'ebé samea naga f6 ba nia “ninia kbiit, no
ninia kadunan, no autoridade boot” Simbolu ida ne'e, hanesan
Protestante barak liu fiar, reprezenta papadu, ne'ebé simu fali kbiit,
kadunan no autoridade ne'ebé Impériu Romanu antigu kaer uluk.
Kona-ba animal siak ne'ebé hanesan leopardo, Eskritura deklara: “Nia
hetan ibun ida ne'ebé ko'alia buat boot no blasfémia. . . . No nia loke
ninia ibun hodi ko'alia blasfémia hasoru Maromak, atu ko'alia aat
hasoru Ninia naran, no Ninia tabernakulu, no sira ne'ebé hela iha
lalehan. No nia hetan kbiit atu halo funu hasoru santu sira, no manan
sira: no nia hetan kbiit ba suku, no lian, no nasaun hotu.” Profesia ida
ne'e, ne'ebé kuaze hanesan duni ho Daniel 7 nia dikur ki'ik nia
deskrisaun, la iha davida hatudu ba papadu.

“Nia hetan kbiit atu kontinua fulan haat-nulu resin rua” No profeta
ne'e dehan: “Ha'u haree ninia ulun ida hanesan hetan kanek to'o
mate.” No fali: “Ema ne'ebé lori ema seluk ba dadur, nia rasik sei ba
dadur; ema ne'ebé oho ho surik, tenke mate ho surik” Fulan haat-
nulu resin rua hanesan ho Daniel 7 nia “tempu ida, no tempu sira, no
tempu nia balu”, tinan tolu ho balu, ka loron 1260—tempu ne'ebé
papadu nia kbiit sei hanehan Maromak nia povu. Periodu ida ne'e,
hanesan kapitulu uluk sira hatete ona, hahtt ho papadu nia
supremasia, iha tinan 538 Depois Kristu, no remata iha tinan 1798. Tha
tempu ne'eba Fransa nia tropa kaer Papa ba dadur, papadu nia kbiit
simu ninia kanek todan atu mate, no profesia ne'e kumpri: “Ema
ne'ebé lori ema seluk ba dadur, nia rasik sei ba dadur”

Iha pontu ida ne'e mosu simbolu seluk ida. Profeta ne'e dehan:
“Ha'u haree animal siak seluk sa'e husi rai; no nia iha dikur rua
hanesan bibi-oan ida”. Versikulu 11. Animal siak ne'e nia aparénsia no
ninia mosu nia dalan hatudu katak nasaun ne'ebé nia reprezenta la

hanesan ho sira ne'ebé simbolu uluk sira hatudu. Reinu boot sira
ne'ebé ukun ona mundu, Maromak hatudu ba profeta Daniel hanesan
animal fuik sira ne'ebé han animal seluk, ne'ebé mosu bainhira
“lalehan nia anin haat funu hasoru malu iha tasi boot leten”. Daniel
7:2. Tha Apokalipse 17 anju ida esplika katak bee sira reprezenta “povu
sira, no ema lubun sira, no nasaun sira, no lian sira”. Apokalipse 17:15.
Anin mak funu no konflitu nia simbolu. Lalehan nia anin haat ne'ebé
huu makaas tasi boot reprezenta funu manan nian no revolusaun
nian nia eventu aat sira ne'ebé liuhusi sira reinu sira hetan kbiit.

Maibé animal siak ho dikur hanesan bibi-oan nian, ema haree “sa'e
husi rai”. La'6s harahun kbiit seluk atu hametin nia an, nasaun ne'ebé
nia reprezenta tenke mosu iha rai ida ne'ebé uluk ema seidauk ho'o,
no sai boot neineik no ho dame. Tan ne'e, nia la bele mosu iha Mundu
Tuan nia nasaun sira ne'ebé nakonu ho ema no funu malu—tasi
ne'ebé la hakmatek ida ne'e husi “povu sira, no ema lubun sira, no
nasaun sira, no lian sira”. Ita tenke buka nia iha Kontinente Osidental.

Mundu Foun nia nasaun saida mak iha tinan 1798 sa'e ba kbiit,
hatudu promesa ba forsa no boot, no dada mundu nia atensaun?
Simbolu ne'e nia aplikasaun la husik davida ida. Nasaun ida, no ida
de'it, kumpri profesia ida ne'e nia detalle sira; profesia ne'e hatudu, la
bele sala, ba Estadus Unidus Amérika nian. Dala barak oradér no
istoriador sira, la ho hatene, uza hakerek-na'in santu nia hanoin,
kuaze ninia liafuan ezatu, bainhira sira deskreve nasaun ida ne'e nia
mosu no sai boot. Ema haree animal siak ne'e “sa'e husi rai”; no, tuir
tradutor sira, liafuan ne'ebé iha ne'e tradus “sai” signifika loloos
“moris ka tubu hanesan ai-horis ida” No, hanesan ita haree ona,
nasaun ne'e tenke mosu iha rai ida ne'ebé uluk ema seidauk ho'o.
Hakerek-na'in famozu ida, bainhira deskreve Estadus Unidus nia
mosu, ko'alia kona-ba “ninia sai husi fatin mamuk nia mistériu”, no

dehan: “Hanesan fini ida ne'ebé nonok, ami tubu to'o sai impériu
ida’—G. A. Townsend, The New World Compared With the Old, pajina
462. Jornal Europeu ida iha tinan 1850 ko'alia kona-ba Estadus Unidus
hanesan impériu ida ne'ebé furak, ne'ebé “mosu hela,” no “iha rai nia
nonok nia klaran aumenta loron-loron ninia kbiit no ninia orgullu”—
Dublin Nation. Edward Everett, iha diskursu ida kona-ba Peregrinu
sira ne'ebé harii nasaun ida ne'e, dehan: “Sira buka fatin ida ne'ebé
subar, ne'ebé la perigozu tanba la iha ema konese, no seguru tanba
dook, iha ne'ebé igreja ki'ik husi Leiden bele goza konsiénsia nia
liberdade ka? Haree rejiaun boot sira ne'ebé, iha manan ho dame, . . .
sira lori krGs nia bandeira sira ba!"—Diskursu iha Plymouth,
Massachusetts, 22 Dezembru 1824, pajina 11.

“No nia iha dikur rua hanesan bibi-oan ida”. Dikur hanesan bibi-
oan nian hatudu juventude, inosénsia no laran-maus, no reprezenta
ho loos Estadus Unidus nia karakter bainhira Maromak hatudu nia ba
profeta hanesan “sa'e husi rai” iha tinan 1798. Iha kristaun eziladu sira
ne'ebé halai uluk ba Amérika no buka protesaun husi liurai nia
hanehan no amu-lulik sira-nia la-tolerante, iha barak ne'ebé deside
atu harii governu ida iha liberdade sivil no relijioza nia fundasaun
luan nia leten. Sira-nia hanoin hetan fatin iha Deklarasaun
Independénsia, ne'ebé hato'o lia loos boot katak “ema hotu kria
hanesan” no hetan direitu ne'ebé ema la bele hasai ba “moris,
liberdade, no buka ksolok” No Konstituisaun garante ba povu direitu
atu ukun an rasik, hodi determina katak reprezentante sira ne'ebé
povu hili liuhusi votu mak sei halo no halao lei sira. Fiar relijiozu nia
liberdade mos hetan f6, no ema ida-idak hetan permisaun atu adora
Maromak tuir ninia konsiénsia. Republikanizmu (ukun husi povu) no
Protestantizmu sai nasaun nia prinsipiu fundamental sira. Prinsipiu
sira ne'e mak segredu ba ninia kbiit no prosperidade. Ema ne'ebé
hetan hanehan no sama iha mundu kristaun tomak fila ba rai ida ne'e
ho interese no esperansa. Ema millaun barak buka ninia tasi-ibun, no

Estadus Unidus sa'e to'o fatin ida iha mundu nia nasaun forte liu sira
nia leet.

Maibé animal siak ho dikur hanesan bibi-oan nian “ko'alia hanesan
samea naga ida. No nia uza kbiit tomak husi animal siak primeiru iha
ninia oin, no obriga rai no sira ne'ebé hela iha ne'eba atu adora animal
siak primeiru, ne'ebé ninia kanek mate nian hetan kura ona; . . . hodi
dehan ba sira ne'ebé hela iha rai, atu sira halo estatua ida ba animal
siak, ne'ebé hetan kanek husi surik, no moris” Apokalipse 13:11-14.

Simbolu ne'e nia dikur hanesan bibi-oan nian no lian hanesan
samea naga nian, hatudu kontradisaun boot ida entre nasaun ne'ebé
nia reprezenta nia deklarasaun no ninia hahalok. Nasaun nia “ko'alia”
mak ninia autoridade lejislativa no judisial sira-nia hahalok. Liuhusi
hahalok hanesan ne'e, nia sei hatudu katak prinsipiu liberal no dame
nian sira ne'ebé nia hato'o ona hanesan ninia politika nia fundasaun,
bosok de'it. Profesia katak nia sei ko'alia “hanesan samea naga ida” no
halao “kbiit tomak husi animal siak primeiru”, f6 sai uluk ho klaru la-
tolerante no persegisaun nia espiritu nia dezenvolvimentu, ne'ebé
nasaun sira ne'ebé samea naga no animal siak hanesan leopardo
reprezenta, hatudu ona. No liafuan katak animal siak ho dikur rua
“obriga rai no sira ne'ebé hela iha ne'eba atu adora animal siak
primeiru” hatudu katak nasaun ida ne'e nia autoridade sei uza atu
obriga ema guarda buat ruma ne'ebé sei sai hahi'an nia hahalok ba
papadu.

Hahalok hanesan ne'e sei kontra direta governu ida ne'e nia
prinsipiu sira, ninia instituisaun livre sira-nia espiritu, Deklarasaun
Independénsia nia deklarasaun direta no solene sira, no
Konstituisaun. Nasaun nia harii-na'in sira, ho matenek, buka atu
proteje hasoru igreja nia uza kbiit sekular (ukun mundu nian), ho
ninia rezultadu ne'ebé sei mosu duni—la-tolerante no persegisaun.
Konstituisaun determina katak “Kongresu sei la halo lei ida kona-ba

harii relijiaun ida, ka atu bandu relijiaun nia pratika livre,” no katak
“sei nunka ezije teste relijiozu ida hanesan kondisaun ba kargu ka
knaar publiku ruma iha Estadus Unidus” SO liuhusi kontra aberta
proteksaun sira ne'e ba nasaun nia liberdade, mak autoridade sivil
bele obriga ema guarda buat relijiozu ruma. Maibé hahalok hanesan
ne'e nia kontradisaun la boot liu buat ne'ebé simbolu ne'e hatudu.
Animal siak ho dikur hanesan bibi-oan nian—iha deklarasaun moos,
maus no la halo aat—mak ko'alia hanesan samea naga.

“Hodi dehan ba sira ne'ebé hela iha rai, atu sira halo estatua ida ba
animal siak”. Iha ne'e hatudu ho klaru governu nia forma ida ne'ebé
iha nia laran kbiit lejislativu iha povu nia liman, prova ida ne'ebé toka
liu katak Estadus Unidus mak nasaun ne'ebé profesia hatudu.

Maibé saida mak “estatua ba animal siak”™? no oinsa mak sira sei
harii nia? Animal siak ho dikur rua mak halo estatua ne'e, no ida ne'e
estatua ida ba animal siak primeiru. Sira bolu més animal siak nia
estatua. Tan ne'e, atu aprende estatua ne'e hanesan saida no oinsa
mak sei harii nia, ita tenke estuda animal siak rasik nia karakteristika
sira—papadu.

Bainhira igreja uluk sai aat hodi husik evanjelhu nia simplisidade
no simu ema la kofiese Maromak sira-nia ritual no kostume, nia lakon
Maromak nia Espiritu no kbiit; no atu kontrola povu nia konsiénsia,
nia buka kbiit sekular nia apoiu. Rezultadu mak papadu, igreja ida
ne'ebé kontrola estadu nia kbiit no uza nia ba ninia objetivu rasik, liu-
liu atu kastiga “erezia” (hanorin ne'ebé kontra igreja nia doutrina). Atu
Estadus Unidus harii animal siak nia estatua ida, kbiit relijiozu tenke
kontrola governu sivil to'o igreja mos uza estadu nia autoridade atu
halo ninia objetivu rasik.

Bainhira de'it igreja hetan kbiit sekular, nia uza ona kbiit ne'e atu
kastiga sira ne'ebé la tuir ninia doutrina. Igreja Protestante sira
ne'ebé tuir Roma nia ain-fatin hodi halo aliansa ho kbiit mundu nian,
hatudu ona hakarak hanesan atu hanehan konsiénsia nia liberdade.

Ezemplu ida ba ida ne'e mak Igreja Inglaterra nian nia persegisaun
kleur hasoru dissidente sira (ema la tuir igreja ofisial). Durante sékulu
sanulu resin neen no sanulu resin hitu, pastéor nonkonformista rihun
ba rihun tenke halai husi sira-nia igreja, no ema barak, pastér no
povu, hetan multa, prizaun, tortura no martiriu.

Apostazia (husik fiar loos) mak lori igreja uluk atu buka governu
sivil nia ajuda, no ida ne'e prepara dalan ba papadu nia
dezenvolvimentu—animal siak. Paulo dehan: “Sei mai uluk ema
haketak an husi fiar, . . . no sala nia mane sei hatudu an.” 2 Tesal6nika
2:3. Nune'e mos apostazia iha igreja sei prepara dalan ba estatua ba
animal siak.

Biblia deklara katak molok Na'i nia mai sei iha kondisaun relijioza
ne'ebé monu, hanesan iha sékulu primeiru sira. “Tha loron ikus sira
tempu perigozu sei mai. Tanba ema sei hadomi sira-nia an rasik,
hakarak osan, gaba an, foti an, ko'alia aat hasoru Maromak, la halo
tuir inan-aman, la hatene agradese, la santu, la iha domin natural, la
kumpre promesa, akuza falsu, la kontrola an, fuik, despreza sira ne'ebé
di'ak, traidor, teimozu, foti an, hadomi buat ne'ebé halo sira gosta liu
duké hadomi Maromak; iha forma ida husi hamta'uk Maromak, maibé
nega ninia kbiit” 2 Timoteo 3:1-5. “Agora Espiritu dehan klaru katak
iha tempu ikus sira ema balu sei sees husi fiar, hodi rona espiritu
lohi-na'in sira, no diabu sira-nia doutrina” 1 Timoteo 4:1. Satanas sei
servisu “ho kbiit hotu, no sinal no milagre bosok sira, no ho lohi hotu
husi hahalok la loos”. No sira hotu ne'ebé “la simu lia loos nia domin,
atu sira bele hetan salvasaun”, Maromak sei husik sira simu “ilusaun
makaas, atu sira fiar bosok” 2 Tesalonika 2:9-11. Bainhira to'o ona
kondisaun la-hamta'uk-Maromak ida ne'e, rezultadu hanesan sei
mosu hanesan iha sékulu primeiru sira.

Ema barak konsidera fiar oi-oin luan iha igreja Protestante sira
hanesan prova ne'ebé kesar katak sei nunka iha esforsu ida atu obriga
ema hotu hanesan. Maibé durante tinan barak ona, iha igreja fiar

Protestante nian sira, iha sentimentu ida ne'ebé forte no sai boot
nafatin atu halo unidade ida iha doutrina nia pontu komun sira nia
leten. Atu hetan unidade hanesan ne'e, tenke husik tiha diskusaun
kona-ba asuntu sira ne'ebé ema hotu la konkorda—maski asuntu sira
ne'e importante tebes tuir Biblia nia haree.

Charles Beecher, iha prédika ida iha tinan 1846, deklara katak
“‘denominasaun Protestante evanjéliku sira” nia ministériu “la'6s de'it
forma tomak iha ta'uk ema nian ne'ebé hanehan makaas tebes nia
okos, maibé sira moris, la'o no dada iis iha situasaun ida ne'ebé aat
to'o ninia abut, ne'ebé oras-oras bolu sira-nia natureza nia parte aat
liu hotu atu hanonok lia loos, no hakneak ba apostazia nia kbiit. La'0s
nune'e mak buat sira la'o ho Roma? Ita la'6s moris fali ninia moris ka?
No saida mak ita haree iha ita-nia oin? Konsiliu jeral seluk ida! Mundu
nia konvensaun ida! Aliansa Evanjélika, no kredu universal!"—Prédika
“The Bible a Sufficient Creed,” iha Fort Wayne, Indiana, 22 Fevereiru
1846. Bainhira ida ne'e hetan ona, iha esforsu atu hetan unidade
kompletu, sei falta de'it pasu ida atu uza forsa.

Bainhira Estadus Unidus nia igreja prinsipal sira, hamutuk iha
doutrina nia pontu sira ne'ebé sira kaer hamutuk, sei influénsia
estadu atu obriga ema tuir sira-nia dekretu no apoia sira-nia
instituisaun sira, iha tempu ne'eba Amérika Protestante sei harii ona
Roma nia ierarkia nia estatua ida, no kastigu sivil hasoru dissidente
sira sei mosu duni.

Animal siak ho dikur rua “obriga [haruka] ema hotu, ki'ik no boot,
riku no kiak, livre no atan, atu simu marka ida iha sira-nia liman-loos,
ka iha sira-nia testa: no atu la iha ema ida bele sosa ka faan, s6 ema
ne'ebé iha marka, ka animal siak nia naran, ka ninia naran nia
numeru.” Apokalipse 13:16, 17. Anju terseiru nia avizu mak: “Se ema ida
adora animal siak no ninia estatua, no simu ninia marka iha ninia
testa, ka iha ninia liman, ema ne'e sei hemu Maromak nia hirus nia
tua”. “Animal siak” ne'ebé mensajen ne'e ko'alia, ne'ebé animal siak ho

dikur rua obriga ema atu adora, mak animal siak primeiru, ka animal
siak hanesan leopardo iha Apokalipse 13—papadu. “Estatua ba animal
siak” reprezenta Protestantizmu ne'ebé husik fiar loos nia forma ida
ne'ebé sei dezenvolve bainhira igreja Protestante sira buka kbiit sivil
nia ajuda atu obriga ema tuir sira-nia dogma (doutrina ne'ebé ema
tenke simu). “Animal siak nia marka” sei presiza esplika.

Depois avizu hasoru adora animal siak no ninia estatua, profesia
deklara: “Iha ne'e mak sira ne'ebé kaer metin Maromak nia ukun-fuan
sira, no Jesus nia fiar” Tanba sira ne'ebé halo tuir Maromak nia ukun-
fuan sira hamri'ik nune'e hasoru sira ne'ebé adora animal siak no
ninia estatua no simu ninia marka, ne'e signifika katak halo tuir
Maromak nia lei, iha sorin ida, no kontra nia, iha sorin seluk, sei halo
diferensa entre ema ne'ebé adora Maromak no ema ne'ebé adora
animal siak.

Animal siak nia karakteristika espesial, no tan ne'e ninia estatua
nian, mak kontra Maromak nia ukun-fuan sira. Daniel dehan kona-ba
dikur ki'ik, papadu: “Nia sei hanoin atu muda tempu no lei”. Daniel
7:25. No Paulo bolu kbiit hanesan ne'e “sala nia ema,” ne'ebé sei foti
nia an liu Maromak. Profesia ida kompleta profesia seluk. S6 liuhusi
muda Maromak nia lei mak papadu bele foti nia an liu Maromak; sé
de'it mak, ho komprende, halo tuir lei ne'ebé muda ona nune'e, sei f6
hahi'an aas liu ba kbiit ne'ebé halo mudansa ne'e. Hahalok halo tuir
papadu nia lei sira hanesan ne'e sei sai lealdade nia marka ba Papa iha
Maromak nia fatin.

Papadu koko ona atu muda Maromak nia lei. Ukun-fuan daruak,
ne'ebé bandu adora idolu, sira hasai tiha husi lei, no ukun-fuan
dahaat sira muda hodi f6 autorizasaun atu guarda loron primeiru,
la'6s loron dahitu, hanesan Sabadu. Maibé katoliku-papista sira hato'o
hanesan razaun atu hasai ukun-fuan daruak, katak ida ne'e la presiza,
tanba tama ona iha ukun-fuan primeiru, no katak sira {6 lei
ezatamente hanesan Maromak hakarak ema komprende. Ida ne'e la

bele sai mudansa ne'ebé profeta f6 sai uluk. Profesia hatudu mudansa
ida ne'ebé halo ho intensaun no hakarak: “Nia sei hanoin atu muda
tempu no lei”. Mudansa iha ukun-fuan dahaat kumpri ezatamente
profesia ne'e. Ba ida ne'e, autoridade mesak ne'ebé sira hato'o mak
igreja nian. Iha ne'e papadu nia kbiit foti aberta nia an liu Maromak.

Enkuantu ema ne'ebé adora Maromak sei hatudu ketak liu-liu
liuhusi sira-nia hahi'an ba ukun-fuan dahaat,—tanba ida ne'e mak
Ninia kbiit kriasaun nian nia sinal no sasin ba Ninia direitu ba ema nia
hahi'an no adorasaun,—ema ne'ebé adora animal siak sei hatudu
ketak liuhusi sira-nia esforsu atu harahun Kriador nia memorial, atu
foti Roma nia instituisaun. Ba Domingu mak papadu dala uluk hato'o
ninia ezijénsia foti-an nian sira (haree Apéndise); no dala uluk nia uza
estadu nia kbiit mak atu obriga ema guarda Domingu hanesan “Na'i
nia loron” Maibé Biblia hatudu ba loron dahitu, la'és ba loron
primeiru, hanesan Na'i nia loron. Kristu dehan: “Ema nia Oan mos
Na'in ba Sabadu.” Ukun-fuan dahaat deklara: “Loron hitu mak NAI nia
Sabadu” No liuhusi profeta Isaias, Na'i bolu loron ne'e: “Ha'u-nia
loron santu”. Marcos 2:28; Isaias 58:13.

Hanoin ne'ebé ema hato'o dala barak katak Kristu muda Sabadu,
Ninia liafuan rasik hatudu katak la loos. Tha Ninia Prédika iha Foho
leten, Nia dehan: “Keta hanoin katak Ha'u mai atu harahun lei, ka
profeta sira: Ha'u la mai atu harahun, maibé atu kumpre. Tanba loos
duni Ha'u dehan ba imi: To'o lalehan no rai liu ba, pontu ida ka asentu
ida sei la liu husi lei, to'o buat hotu kumpre. Tan ne'e, ema ida ne'ebé
sei hakotu ukun-fuan ki'ik liu ida husi sira ne'e, no hanorin ema sira
atu halo nune'e, sei hetan naran ki'ik liu iha reinu lalehan: maibé ema
ida ne'ebé sei halo no hanorin sira, ema ne'e sei hetan naran boot iha
reinu lalehan” Mateus 5:17-19.

Protestante sira barak rekoriese faktu katak Eskritura sira la fo
autoridade ida atu muda Sabadu. Ida ne'e hatete ho klaru iha

publikasaun sira ne'ebé American Tract Society (Sosiedade Folletu
Amerikana) no American Sunday School Union (Uniao Eskola
Domingu nian Amerikana) f6 sai. Obra ida husi sira ne'e rekonese
“Testamentu Foun nia nonok kompletu, kona-ba orden klaru ruma ba
Sabadu [Domingu, semana nia loron primeiru] ka regra klaru ruma
atu guarda nia’—George Elliott, The Abiding Sabbath, pajina 184.

Ida seluk dehan: “To'o Kristu nia mate, la iha mudansa ida iha
loron;” no, “tuir rejistu hatudu, sira [apodstolu sira] la . . . f6 orden
klaru ida atu husik Sabadu loron dahitu nian, no atu guarda nia iha
semana nia loron primeiru’—A. E. Waffle, The Lord’s Day, pajina 186-
188.

Katoéliku Romanu sira rekofiese katak sira-nia igreja mak muda
Sabadu, no deklara katak Protestante sira, hodi guarda Domingu,
rekofiese ninia kbiit. Tha Catholic Catechism of Christian Religion,
hodi hatan ba pergunta ida kona-ba loron ne'ebé tenke guarda hodi
halo tuir ukun-fuan dahaat, hatete nune'e: “Durante lei tuan, Sabadu
mak loron ne'ebé halo santu; maibé igreja, ne'ebé Jesus Kristu
hanorin, no Maromak nia Espiritu lidera, troka ona Sabadu ho
Domingu; nune'e agora ita halo santu loron primeiru, la'6s loron
dahitu. Domingu signifika, no agora mak, Na'i nia loron”

Hanesan Igreja Katdlika nia autoridade nia sinal, hakerek-na'in
papista sira hato'o “hahalok rasik atu muda Sabadu ba Domingu,
ne'ebé Protestante sira simu; . . . tanba hodi guarda Domingu, sira
rekonese igreja nia kbiit atu determina festa sira, no atu haruka ema
guarda sira ho ameasa sala nian”—Henry Tuberville, An Abridgment of
the Christian Doctrine, pajina 58. Tan ne'e, Sabadu nia mudansa saida
mak, s6 sindl, ka marka, ba Igreja Romana nia autoridade—"animal
siak nia marka™?

Igreja Romana la husik ninia ezijénsia ba supremasia; no bainhira
mundu no igreja Protestante sira simu sabadu ida ne'ebé nia kria,

enkuantu sira rejeita Biblia nia Sabadu, sira, iha realidade, rekofiese
ezijénsia ida ne'e. Sira bele hato'o tradisaun no Aman Igreja nian sira-
nia autoridade ba mudansa ne'e; maibé hodi halo nune'e, sira la tau
importansia ba prinsipiu rasik ne'ebé fahe sira husi Roma—katak
“Biblia, no Biblia de'it, mak Protestante sira-nia relijiaun.” Papista sira
bele haree katak Protestante sira lohi sira-nia an rasik, hodi taka ho
hakarak sira-nia matan ba faktu sira iha kazu ne'e. Bainhira
movimentu atu obriga ema guarda Domingu hetan apoiu, papista sira
haksolok, tanba sira fiar katak iha rohan ida ne'e sei lori mundu
Protestante tomak ba Roma nia bandeira nia okos.

Romanista sira deklara katak “Protestante sira guarda Domingu
mak hahi'an ida ne'ebé sira fo, maski sira la hakarak, ba Igreja
[Katolika] nia autoridade’—Mgr. Segur, Plain Talk About the
Protestantism of Today, pajina 213. Igreja Protestante sira obriga ema
guarda Domingu mak obriga ema adora papadu—animal siak. Sira
ne'ebé, bainhira komprende ukun-fuan dahaat nia ezijénsia, hili atu
guarda Sabadu falsu la'6s Sabadu loos, liuhusi ida ne'e f6 hahi'an ba
kbiit ne'ebé de'it mak haruka Sabadu falsu ne'e. Maibé iha hahalok
rasik atu obriga knaar relijiozu ida liuhusi kbiit sekular, igreja sira
rasik sei harii estatua ida ba animal siak; tan ne'e obriga ema guarda
Domingu iha Estadus Unidus sei sai obriga ema adora animal siak no
ninia estatua.

Maibé kristaun sira husi jerasaun liu ba guarda Domingu, hanoin
katak hodi halo nune'e sira guarda Biblia nia Sabadu; no agora iha
kristaun loos sira iha igreja hotu, la hasai komunaun Katolika
Romana, ne'ebé fiar ho laran loos katak Domingu mak Sabadu ne'ebé
Maromak determina. Maromak simu sira-nia objetivu nia laran loos
no sira-nia integridade iha Nia oin. Maibé bainhira lei sei obriga ema
guarda Domingu, no mundu hetan naroman kona-ba Sabadu loos nia
obrigasaun, iha tempu ne'eba sé de'it mak kontra Maromak nia orden,
atu halo tuir ukun-fuan ida ne'ebé la iha autoridade aas liu Roma

nian, livhusi ida ne'e sei f6 onra ba papadu liu Maromak. Nia {6
hahi'an ba Roma no ba kbiit ne'ebé obriga ema tuir instituisaun
ne'ebé Roma determina. Nia adora animal siak no ninia estatua.
Bainhira ema iha tempu ne'eba rejeita instituisaun ne'ebé Maromak
deklara ona hanesan Ninia autoridade nia sinal, no f6 onra iha ninia
fatin ba buat ne'ebé Roma hili ona hanesan ninia supremasia nia sinal,
liuhusi ida ne'e sira sei simu lealdade ba Roma nia sinal—“animal siak
nia marka” No s6 bainhira kestaun ne'e hatudu ho klaru nune'e ba
povu, no sira hasoru hili entre Maromak nia ukun-fuan sira no ema
nia ukun-fuan sira, mak sira ne'ebé kontinua kontra lei sei simu
“animal siak nia marka.

Ameasa aat liu ne'ebé hato'o ona ba ema mortal iha anju terseiru
nia mensajen. Ida ne'e tenke sala ida ne'ebé aat tebes, ne'ebé bolu
Maromak nia hirus la kahur ho laran-luak. Maromak sei la husik ema
iha nakukun kona-ba asuntu importante ida ne'e; avizu hasoru sala
ida ne'e tenke hato'o ba mundu molok Maromak nia julgamentu sira
mai, atu ema hotu bele hatene tanba sa julgamentu sira ne'e sei tun,
no hetan oportunidade atu salva an husi sira. Profesia deklara katak
anju primeiru sei hato'o ninia antnsiu “ba nasaun, no suku, no lian,
no povu hotu’ Anju terseiru nia avizu, ne'ebé halo parte husi
mensajen ho parte tolu hanesan, sei la ki'ik liu iha ninia luan. Profesia
hatudu katak anju ida ne'ebé semo iha lalehan nia klaran haklaken nia
ho lian makaas; no nia sei dada mundu nia atensaun.

Iha funu nia rohan, mundu kristaun tomak sei fahe ba grupu boot
rua—sira ne'ebé halo tuir Maromak nia ukun-fuan sira no Jesus nia
fiar, no sira ne'ebé adora animal siak no ninia estatua no simu ninia
marka. Maski igreja no estadu sei hamutuk sira-nia kbiit atu obriga
“ema hotu, ki'ik no boot, riku no kiak, livre no atan” (Apokalipse 13:16),
atu simu “animal siak nia marka,” maibé Maromak nia povu sei la simu
nia. Profeta husi Patmos haree “sira ne'ebé manan ona animal siak, no
ninia estatua, no ninia marka, no ninia naran nia nameru, hamriik iha

tasi bidru nian leten, kaer Maromak nia arpa sira” no hananu Moisés
no Bibi Oan nia knananuk. Apokalipse 15:2, 3.

